
Ushbu o‘quv qo‘llanma bakalavriatning 5230100-Iqtisodiyot (tarmoqlar 
va sohalar bo‘yicha), 5230200-Menejment (sohalar bo‘yicha), 5230400-Mar­
keting (tarmoqlar bo‘yicha) ta’lim yo‘nalishlari uchun mo‘ljallangan bo‘lib, 
unda soliqlaming iqtisodiy mohiyati, soliqlaming turlari, ulaming obyekti va 
subyekti, hisoblash va budjetga o‘tkazish tartibi, soliq turlari bo‘yicha belgi- 
langan imtiyozlar, soliqlami to‘lash muddatlari, shuningdek soliq tizimining 
makroiqtisodiy barqarorlikka ta’siri va shu kabi masalalar o‘z aksini topgan.

0 ‘quv qo‘llanma oliy ta’lim muassasalarining iqtisodiy va noiqtisodiy 
ta’lim yo‘nalishlaridagi bakalavr talabalar, magistrlar, aspirantlar, o‘rta maktab 
va kasb-hunar kollejlaridagi o‘quvchilar hamda mutaxassislar soliqlar va soliqqa 
tortishga doir bilimlarini, malakalarini oshirishlari uchun mo‘ljallangan.

KIRISH

0 ‘zbekiston Respublikasining jahon iqtisodiy hamjamiyatiga 
integratsiyalashuvi mamlakatda soliqlar va soliqqa tortish bilan 
bogMiq munosabatlami jahon amaliyotida qabul qilingan uslubiy 
tamoyillar bilan birligini ta’minlash, milliy ko‘rsatkichlami ilg‘or 
rivojlangan mamlakatlaming tajribalari va ko‘rsatkichlari bilan qi- 
yoslay olishni talab etadi.

Hukumatimiz tomonidan qabul qilingan respublikamizda 
barcha sohalami iqtisodiy va moliyaviy jihatdan rivojlanishiga 
ko‘maklashuvchi dasturlar doirasida soliq yukini kamaytirish, 
soliqqa tortish tizimini yanada soddalashtirish kabi amalga oshi- 
rilayotgan choralar iqtisodiyot tarmoqlarini xo‘jalik yuritish tizi- 
miga ta’sir o‘tkazishning qudratli omiliga aylandi.

0 ‘zbekiston Respublikasi Prezidenti Islom Karimovning 2013- 
yilda mamlakatimizni ijtimoiy-iqtisodiy rivojlantirish yakunlari 
hamda 2014-yilga mo‘ljallangan iqtisodiy dasturning eng muhim 
ustuvor yo‘nalishlariga bag‘ishlangan Vazirlar Mahkamasining 
majlisidagi ma’ruzasida soliqqa tortish tizimidagi olib borilayot- 
gan soliq siyosati xususida quyidagilami bay on etdi: «Soliq yukini 
yanada kamaytirish, jumladan, yuridik shaxslar uchun foyda solig‘i 
stavkasini 9 foizdan 8 foizga, jismoniy shaxslar uchun eng kam 
soliq hajmini 8 foizdan 7,5 foizga tushirish iqtisodiyotimiz rivoji- 
da albatta muhim ahamiyat kasb etadi. Bunday soliq yengilliklari 
130 milliard so‘mdan ortiq mablag‘ni tejash va uni korxonalar ix- 
tiyorida qoldirib, ularning o‘z aylanma mablag‘larini ko‘paytirish, 
ishlab chiqarishni modemizatsiya qilish va texnologik yangilash,


